
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
কথা ও কাহিনী





 


তরুতলছায়ে সকরুণ রবে।

বাজে রাখালের বেণু।

আজমীর গড় দিলা যবে মোরে

পণ করিলাম মনে

প্রভুর দুর্গ শত্রুর করে

ছাড়িব না এ জীবনে।

প্রভুর আদেশে সে সত্য হায়

ভাঙিতে হবে কি আজ?

এতেক ভাবিয়া ফেলে নিশ্বাস

দুর্গেশ দুমরাজ।





রাজপুত সেনা সরোষে সরমে

ছাড়িল সমর-সাজ

নীরবে দাঁড়ায়ে রহিল তোরণে

দুর্গেশ দুমরাজ।

গেরুয়া-বসনা সন্ধ্যা নামিল

পশ্চিম মাঠ পারে;

মারাঠা সৈন্য ধূল উড়াইয়া

থামিল দুর্গদ্বারে।

দুয়ারের কাছে কে ওই শয়ান,

ওঠ ওঠ খোল দ্বার!—

		 এই পাতা শেষ সম্পাদিত হয়েছে ১৪:৫২টার সময়, ২০ আগস্ট ২০২১ তারিখে।

